
Р Е Ф Е Р А Т

ЗА ИЗБОР НА НАСТАВНИК ВО СИТЕ ЗВАЊА ЗА НАСТАВНО-НАУЧНАТА  
ОБЛАСТ МЕЃУНАРОДНО ЈАВНО ПРАВО НА ПРАВЕН ФАКУЛТЕТ ПРИ 

УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр. 1102-68/4 од 2.4.2019 година донесена на 175. седница на Наставно-
научниот совет на Правен факултет, одржана на 2.4.2019 година, определени сме за членови 
на Рецензентска комисија за избор на еден наставник во сите звања за наставно-научната 
област меѓународно јавно право на Правен факултет при Универзитет „Гоце Делчев“ во 
Штип.

Комисијата работеше во следниов состав:
- проф. д-р Васил Тупурковски, редовен професор на Правен факултет „Јустинијан 

Први“, Универзитет „Св. Кирил и Методиј“ во Скопје, претседател;
- проф. д-р Јован Ананиев, редовен професор на Правен факултет, Универзитет „Гоце 

Делчев“ - Штип, член;
- проф. д-р Елена Темелковска-Аневска, вонреден професор на Правен факултет во 

Кичево, Универзитет „Св. Климент Охридски“ - Битола, член.
Конкурсот за овој избор беше објавен во весниците „Нова Македонија” и „Коха” на 

20.3.2019 година и во предвидениот рок се пријави д-р Дејан Маролов.
Врз основа на приложената документација од кандидатот, чест ни е на Наставно-

научниот совет на Правен факултет да му го поднесеме следниов

И З В Е Ш Т А Ј

Биографски податоци
Д-р Дејан Маролов е роден на 29 октомври 1983 година во Штип. Основно образование 

завршува во Основното училиште „Гоце Делчев” во Штип во 1998 година. Образованието 
го продолжува во Гимназијата „Славчо Стојменски” во Штип до матурирањето во 
2002 година, а потоа на Правниот факултет при Универзитетот ФОН во Скопје. За 
време на своите додипломски студии ја добива стипендијата за талентирани студенти 
од Министерството за образование и наука (МОН) на Република Македонија. Во 2007 
година се здобива со титулата дипломиран правник (насока: Европско право и право на 
ЕУ). По дипломирањето со просечен успех од 8,48 го продолжува своето образование на 
магистерските студии при Европскиот институт за високи меѓународни студии во Ница, 
Република Франција. При уписот на магистерски студи добива стипендија од страна на 
Европскиот институт во Франција. Во јули 2008 година се здобива со титулата магистер 
по меѓународни и европски студии (главни предмети: Европски интеграции и право на ЕУ, 
Меѓународни односи и меѓународно јавно право, Федерализам, Демократија и Општество) 
со просечен успех од 14,50 односно 8,17, согласно со нострификацијата на Министерство 
за образование и наука на Република Македонија од 5.9.2011 година. По успешната одбрана 
на својот магистерски труд насловен како „Односите на ЕУ со западниот Балкан” своето 
образование го продолжува на докторските студии на Европскиот центар за развој и мир 
(ЕЦРМ) при Универзитетот за мир во Белград, Република Србија, основан од страна на 
Обединетите нации. По одбраната на докторската дисертација насловена „Распадот на 
Југославија и македонската надворешна политика” во октомври 2011 година се здобива со 
титулата доктор на правни науки. Од мај 2009 година е вработен како помлад асистент, а 
од февруари 2012 година и како асистент од областа меѓународно јавно право на Правниот 
факултет при Универзитетот „Гоце Делчев“ – Штип. Во октомври 2014 година е избран 
за доцент за наставно-научната област меѓународно јавно право на Правниот факултет 
при Универзитетот „Гоце Делчев“ – Штип. Кандидатот има диплома од завршена школа 
за дипломатски вештини при Европската академија за дипломатија во Варшава, Полска 
(јули 2015 година), a воедно e ангажиран и како академски тренер на студенти од клуб 

„A fortiori“, кои се натпреваруваат во регионални Moot Court натпревари за познавање на 
ЕКЧП. 

Законски услови кои треба да ги исполнува кандидатот за избор во звање 
вонреден професор

1. Доцент од научната област во која се избира 
Во октомври 2014 година е избран за доцент за настaвно-научната област меѓународно 

јавно право на Правниот факултет при Универзитет „Гоце Делчев“ – Штип.
2. Објавени најмалку пет научноистражувачки трудови во соодветната област во 

меѓународни научни списанија или меѓународни научни публикации 
Има повеќе научноистражувачки трудови во соодветната област објавени во 

меѓународни научни списанија или меѓународни научни публикации кои се во целост 
наведени во доставениот список со трудови и објавени во репозиториумот на УГД, а овде 
ги издвојуваме следниве пет:

Бр. Автор Наслов на трудот Списание
Години на 

излегување на 
списанието

1 Marolov, Dejan and 
Ivanova, Elena 

Меѓународното 
право за 

животна средина 
во светот на 

глобализацијата 

Годишен зборник на Правен 
факултет,УГД, Штип

2018,стр:118-123, ISSN 1857-
7229

од 2009 г.

2 Stojanovski, Strasko 
and Marolov, Dejan

Republic of 
Macedonia, the 30th 
member of NATO?

International Journal of 
Sciences: Basic and Applied 

Research
2017,стр:281-294
ISSN 2307-4531 

од 2009 г.

3 Marolov, Dejan and 
Stojanovski, Strasko

Проширување на 
ЕУ, историски 

приказ и моментална 
состојба

Годишен зборник на Правен 
факултет, УГД, Штип

2017,  стр:162-174,
ISSN 1857-7229

од 2009 г.

4 Marolov, Dejan

Безбедносните 
прашања и 

создавањето 
на независна Р. 

Македонија

Годишен зборник, Правен 
факултет, УГД, Штип

2016, стр:63-74,
ISSN 1857-7229

од 2009 г.

5 Marolov, Dejan and 
Stojanovski, Strasko

The Balkan wars 
through the prism of 
the wider theoretical 

framework of the 
concept of the 

“security dilemma”

Balkan Social Science Review
2015, стр:29-49
ISSN 1857-8772

од 2013 г.

Наставно-образовна и научноистражувачка дејност
Кандидатот Дејан Маролов во мај 2009 година се вработува како помлад асистент на 

Правниот факултет при Универзитет „Гоце Делчев“ – Штип, а од февруари 2012 година е 
избран во асистент за областа меѓународно јавно право. Во октомври 2014 година е избран 
за доцент за наставно-научната област меѓународно јавно право. Воедно e ангажиран и како 
академски тренер на студенти од клуб „A fortiori“, кои се натпреваруваат во регионални 
Moot Court натпревари. 

Во временскиот период на избор во звање доцент покрива повеќе предмети на прв 
циклус студии како: Меѓународно јавно право, Право на ЕУ, Проектен менаџмент со ЕУ 

фондови, Дипломатско и конзуларно право, Лобирање и интересни групи, Надворешна 
политика, Номотехника и Меѓународни организации. На втор циклус студии кандидадот 
ги покрива предметите: Меѓународни организации, Право на ЕУ - применета програма, 
Надворешни односи на ЕУ и Дипломатија на ЕУ. Кандидатот бил ментор и член на повеќе 
дипломски и магистерски трудови како дел од наставно-образовниот процес на студентите 
на прв и на втор циклус студии на Правен факултет при Универзитет „Гоце Делчев” во 
Штип.

Во наставно-образовната дејност кандидатoт е автор на рецензирана скрипта и 
практикум по предметот Меѓународно јавно право.

Во прилог на документацијата за избор се доставени следниве трудови:

Трудови објавени во референтна научна публикација 
Marolov, Dejan and Ivanova, Elena (2018) Mеѓународното право за животна средина 

во светот на глобализацијата. Годишен зборник на Правен факултет (8). ISSN 1857 – 
8713. 

Stojanovski, Strasko and Denkova, Jadranka and Marolov, Dejan (2018) Higher Education 
in Republic of Macedonia: Challenges and Perspectives. Balkan Social Science Review, 11. pp. 
95-114. ISSN 1857- 8772. 

Marolov, Dejan (2018) Why Academics Choose to Publish in a Mega-Journal. Journal of 
education and learning. ISSN 1927-5269. 

Stojanovski, Strasko and Marolov, Dejan (2017) Republic of Macedonia, the 30th Member 
of NATO? International Journal of Sciences: Basic and Applied Research. pp. 281-294. ISSN 
2307-4531. 

Aleksoski, Stevan and Marolov, Dejan (2017) Илегалното префрлање на луѓе и стока 
преку македонската граница и начини на откривање. Knowledge - International Journal, 
Scientific and Applicative Papers, 16.2. pp. 565-575. ISSN 1857-92. 

Stojanovski, Strasko and Ljorovski, Dimitar and Marolov, Dejan (2017) Грчката 
политика и македонското прашање. Годишен зборник на Правен факултет, 7. ISSN 1857-
7229. 

Marolov, Dejan and Stojanovski, Strasko (2017) Проширување на ЕУ, историски приказ 
и моментална состојба. Годишен зборник на Правен факултет. ISSN 1857-7229.

Marolov, Dejan (2017) Comparative view of the preambles of the Constitutions of Republic 
Of Portugal and Republic Of Macedonia. Global to Local Law. ISSN 2183-721X.

Marolov, Dejan (2016) Безбедносните прашања и создавањето на независна Р. 
Македонија. Годишен зборник, Правен факултет. ISSN 1857- 8713. 

Marolov, Dejan and Ivanova, Elena (2015) Етичките аспекти на сурогатството 
наспроти ставовите на законската регулатива. Годишен зборник на Правен факултет 
(5). ISSN 1857-7229. 

Stojanovski, Strasko and Marolov, Dejan (2015) The Balkan Muslim discourse: Identity 
among the Muslims of Slavic origin. New Balkan Politics, 17. ISSN 1409-8709. 

Marolov, Dejan and Stojanovski, Strasko (2015) The Balkan Wars through the Prism of the 
Wider Theoretical Framework of the Concept of the “Security Dilemma”. Balkan Social Science 
Review, 5. ISSN 1857- 8772. 

Aleksoski, Stevan and Marolov, Dejan (2015) Ethnic Conflict as a Social Phenomenon - 
Reasons and Anatomy of Conflict. International Journal of Sciences: Basic and Applied Research, 
21. pp. 206-213. ISSN 2307-4531. 

Marolov, Dejan (2015) The relations between Macedonia and Serbia. Romanian Journal of 
History and International Studies, 2 (1). pp. 117-128. ISSN 2360 – 638X. 

Меѓународни научни публикации - научни трудови презентирани на меѓународни 
академски собири

Marolov, Dejan and Stojanovski, Strasko (2018) Постизборни уставни дилеми и 
формирањето на Владата на Република Македонија. In: Петта меѓународна научна 
конференција: Општествените промени во глобалниот свет, 6-7 Sept 2018, Stip, Macedonia.

Marolov, Dejan and Stojanovski, Strasko (2017) Охридскиот рамковен договор наспроти 

Тиранската платформа. In: Четврта меѓународна научна конференција „Општествените 
промени во глобалниот свет“, 6-7 Sept 2017, Stip, Macedonia.

Marolov, Dejan and Stojanovski, Strasko (2016) Говор на омраза на социјалните 
медиуми во Република Македонија. In: Proceedings of The Third International Scientifc 
Conference: Social Change in the Global World, 1-2 Sept 2016, Center for Political and Legal 
Research, Faculty of Law, Goce Delchev University in Shtip, Macedonia. 

Marolov, Dejan (2015) The impact of the new technologies on the international relations. 
Зборник на научни трудови, Втора меѓународна научна конференција „Општествените 
промени во глобалниот свет“, 3-4 септември 2015, Штип. pp. 639-644. ISSN 978-608-244-
267-9.

Во прилог на документацијата, а согласно со Правилникот за критериумите и 
постапката за избор во наставно-научни, научни и наставни звања на Универзитетот „Гоце 
Делчев” во Штип, кандидатот достави скрипта и практикум по предметот Меѓународно 
јавно право.

Учебни помагала
Маролов, Дејан (2018) Скрипта по меѓународно јавно право. ISBN 978-608-244-571-

7.
Маролов, Дејан (2018) Практикум по меѓународно јавно право. ISBN 978-608-244-

572-4.

Книга
Маролов, Дејан и Митев, Оливер (2016) Создавањето на независна Република 

Македонија: внатрешни состојби и надворешна политика. Универзитет „Гоце Делчев“, 
Штип. ISBN 978-608-244-345-4. 

Докторска дисертација, магистерски труд
Маролов, Д. (2011) „Распадот на Југославија и македонската надворешна политика”, 

докторска дисертација, Европски центар за развој и мир (ЕЦРМ) при Универзитетот за 
мир во Белград, Република Србија, основан од страна на Обединетите нации.

Маролов, Д. (2008) „Односите на ЕУ со западниот Балкан“, магистерски труд, 
Европски институт за високи меѓународни студии во Ница, Република Франција.

Меѓународни и домашни научноистражувачки проекти
Маролов Дејан и Стојановски Страшко  (2016) Проект: Младите за ЕУ - дебатен 

циклус „ЕУ ѕвезди”. 
Воедно, кандидатот има аплцирано за три нови проекти од областа на пензискиот 

систем, миграции и заштита на малцински права во 2019 година.

Останати проекти и активности
Членува во повеќе уредувачки одбори на меѓународни списанија во земјава и во 

странство, а има изготвувано и рецензии за научни трудови по покана на престижни 
меѓународни списанија, како „Nationalities Papers”, чиј издавач е Универзитетот Кембриџ 
во Обединетото Кралство. 

По покана на Центарот за човекови права при Медитеранскиот универзитет во Реџо 
Калабриjа, Италија, има реализирано истражувачко-студиски престој како визитинг 
професор (јуни 2018 год.). Како дел од овој престој одржува повеќе предавања на теми 
поврзани со правото на ЕУ и процесот на проширување. Има одржано и повеќе предавања 
по покани од страна на други институции, како што се: предавање за перспективите на 
ЕУ по покана на катедрата Adenauer во организација на Фондацијата „Konrad Adenauer” и 
“Wilfried Martens Centre for European Studies“ во Крушево (јуни 2016 год.); предавање на 
тема „Современа дипломатија и преговарање” по покана на Советот на млади на Општина 
Штип, Штип (април 2015 год.) и предавање на тема „Меѓународни организации”, по покана 
на Фиолошки факултет при УГД, Штип (мај 2016 год.). Воедно, учествува како панелист 
на разни трибини, како „Трибина за македонското малцинство во соседните земји” 

(мaj 2014 год.) и „Распадот на Југославја, 25 години подоцна”, трибина организирана од 
Центарот за правно-политички истражувања на Правниот факултет на УГД, Штип (мај 
2016 год.). Има неколку интервјуа за локални медиуми, како и за академски истражувачи и 
новинари од Европа и од САД на нивно барање. По покана на уредникот на официјалниот 
блог на Лондонската школа по економија објавува две свои колумни:

Marolov, Dejan (2016) A perfect storm: Macedonia’s political chaos and the refugee crisis. 
EUROPP, London School of Economics and Political Science Blog. p. 2016. 

Marolov, Dejan (2015) The EU must take its share of the blame for the political crisis in 
Macedonia. Europp - London School of Economics and Political Science Blog.

Член е во повеќе домашни и странски академски невладини здруженија и асоцијации. 
Од 2018 година е член на Академскиот совет на Системот на ООН. Инаку, член е на 
Научниот совет на Центарот за правно-економски студии при Универзитетот „Азорес“ 
во Понта Делгада, Португалија, како и на Научниот одбор на Меѓународниот центар за 
човекови права при Медитеранскиот универзитет во Реџо Калабриjа, Италија. Понатаму, 
член е и на Центарот за правно-политички истражувања на Правниот факултет при УГД, 
на Здружението на докторанди и млади истражувачи, на Европскиот научен институт, 
на Здружението на историчари на РМ и на Европското движење. Членува и во повеќе 
факултетски комисии кои се наведени подолу во табелата.

Во прилог е прикажана кратка научна евалуација на трудовите
Маролов, Дејан и Иванова, Елена (2018) Меѓународното право за животна средина 

во светот на глобализацијата. Годишен зборник на Правен факултет (8). ISSN 1857 
– 8713. Oвој труд прави осврт на најважните правни акти од областа на меѓународното 
право за животна средина како дел од меѓународното право во ерата на глобализацијата, 
каде што проблемите сѐ поретко можат да се класифицираат како чисто локани. Заради 
претходново, трудот ги детектира поважните теории од оваа област, како и поважните 
правни акти на меѓународно ниво комбинирајќи ги меѓусебно. Конечно, се прави увид 
и во судската пракса на меѓународно ниво. Според тоа можат да се извлечат соодветни 
заклучоци за меѓународното право на животна средина и начинот и степенот на којшто 
влијае врз зачувувањето на животната средина ширум целата планета.

Stojanovski, Strasko and Denkova, Jadranka and Marolov, Dejan (2018) Higher Education 
in Republic of Macedonia: Challenges and Perspectives. Balkan Social Science Review, 11. pp. 
95-114. ISSN 1857-8772. Политиките во високото образование во последните две децении 
се поврзани со пошироките европски трендови за реформи во оваа општествена сфера. 
Болоњските реформи започнаа како идеја со цел создадавање на инклузивно високо 
образование каде што мобилноста на студиските програми, студентите и академскиот 
кадар може да обезбеди поквалитетно и практично користење на знаењето. Во Република 
Македонија овој процес беше надграден со тенденција за дисперзија на програмите за високо 
образование. Но, повеќе фактори, како што се демографските индикатори, квалитетот на 
студиските програми, техничките и материјалните предуслови и политичките приоритети 
на државните власти создаваат простор за дебати за успехот на оваа политика. Во овој 
труд се занимаваме со функционалните аспекти на регионалната високообразовна 
структура, проследени со анализи на македонскиот случај и презентирање на резултатите 
од спроведеното истражување.

Marolov, Dejan (2018) Why Academics Choose to Publish in a Mega-Journal. Journal 
of education and learning. ISSN 1927-5269. Со својот широк опсег, обемот на објавување, 
процесот на рецензија врз основа на научната сигурност и моделот на отворен пристап, мега 
списанијата станаа важен дел од научното издаваштво. Главната цел на овој труд е да се 
одреди најважниот фактор кој влијае врз одлуките на истражувачите да ја достават својата 
академска работа на овој тип на списание. Собрани се податоци од 413 соодветни автори. 
Резултатите покажаа дека препораката на еден колега не е само главниот канал преку 
кој авторите дознале за списанието, туку е и главната причина поради која тие одлучиле 
да го достават својот труд во мега-списание. Понатаму, квалитетот на редакцијата на 
списанието, силното портфолио на трудови и концептот за отворен пристап се исто така 
значајни фактори за поттикнување на поднесување на мега-списание. 

Маролов, Дејан  и Стојановски Страшко (2018) Постизборни уставни дилеми и 
формирањето на Владата на Република Македонија. In: Петта меѓународна научна 
конференција: Општествените промени во глобалниот свет, 6-7 Sept 2018, Stip, Macedonia. 
Последните парламентарни избори во Република Македонија резултираа со скоро 
изедначен број на пратеници помеѓу коалициите предводени од најголемата опозициона 
и најголемата позициона партија. Ваквиот тесен резултат беше иницијатива за различни 
толкувања на уставните одредби во врска со давањето на мандатот за формирање на влада 
и што во случај да мандаторот не успее да формира влада во уставно предвидениот рок. 
Особено вториот дел од претходното прашање побудува интерес зошто македoнскиот 
Устав нема предвидено што во таква ситуација. Трудот ќе направи преглед на мислењата 
на соодветни експерти, ќе ја анализира воспоставената пракса, детално ќе го анализира 
највисокиот македонски правен акт и ќе го компарира со уставите на Србија и на Хрватска 
(во делот на избор на влада). Врз база на претходното, се даваат конкретни препораки како 
треба да се постапи во конкретната ситуација, нешто што може да влијае врз создавањето 
на новата, но и на која било идна влада во Република Македонија.

Stojanovski, Strasko and Marolov, Dejan (2017) Republic of Macedonia, the 30th Member 
of NATO? International Journal of Sciences: Basic and Applied Research. pp. 281-294. ISSN 
2307-4531. Овој труд го анализира можното проширување на НАТО со единствената 
преостаната држава од Јадранската група која сè уште не е членка, поточно Република 
Македонија. Се дава еден историски преглед преку кој може да се детектираат најважните 
моменти и проблеми. Исто така, во трудот се користат репрезентативни истражувања за 
да се одредат перцепциите на македонските граѓани кон можните решенија и надминување 
на проблемите за членство во НАТО. Резултатите покажуваат дека постои конзистентна 
поддршка за членство во НАТО од крајот на 90-тите години на 20 век, но постои тенденција 
за благ пад, особено од разочарувањето од Самитот на НАТО во Букурешт во 2008 година, 
кога Грција го употреби правото на вето и го спречи македонското членство. Но, кога 
направивме вкрстување меѓу прашањата „Република Македонија треба да стане членка на 
НАТО“ и „Дали ќе ја поддржите уставната промена на името како услов за членство во ЕУ 
и НАТО“, поддршката за членство во НАТО е скоро изгубена. Можеме да забележиме дека 
поддршката за членство во НАТО е многу намалена ако тоа е поврзано со промената на 
уставното име како услов. Ако ова се случи можеме да очекуваме посилно руско влијание, 
кое може да ги намали напорите на НАТО за стабилизација не само за Македонија, туку и 
за поширокиот регион.

Алексоски, Стеван и Маролов, Дејан (2017) Илегалното префрлање на луѓе и стока 
преку македонската граница и начини на откривање. Knowledge - International Journal, 
Scientific and Applicative Papers, 16.2. pp. 565-575. ISSN 1857-92. Во овој труд, пред сѐ, 
станува збор за шверцот со луѓе и стока преку македонската граница и за методиката 
(начините на негово откривање од страна на граничната полиција). Кога станува збор за 
илегалното префрлување на луѓе преку државната граница секако треба да се напомене 
дека овој тип на прекуграничен криминал е доста современ и доста чест во последните 
неколку години, пред сѐ имајќи го предвид фактот што во последните неколку години се 
бележи постојан пораст на бројот на илегални мигранти коишто како такви потекнуваат 
од воените подрачја од Блискиот Исток.

Стојановски, Страшко, Љоровски, Димитар и Маролов, Дејан (2017) Грчката 
политика и македонското прашање. Годишен зборник на Правен факултет, 7. ISSN 
1857-7229. Политизацијата на македонското прашање се интензивира во втората 
половина на 19 век, со зголеменото присуство на соседните пропаганди на територијата на 
доцноосманлиска Македонија. Во овој период се нудени различни програми за решавање на 
истото, но тие во голем дел сепак ќе претставуваат одраз на амбициите на соседните млади 
балкански нации за територијална експанзија. Овој труд ќе се фокусира на симболичките и 
конкретните политички активности на Грција, која има за цел национално да ја унифицира 
Егејска Македонија според нејзините национално-државни шаблони. Ова ќе резултира со 
идентитетско редефинирање на македонското автохтоно население, кое еднакво се базира 
и на методите на спроведување на геноцид, но и на етноцидните методи. Сепак, политиката 
на Грција не се ограничува само на територијата на Македонија која влегува во нејзините 

граници. Во континуитет, од создавањето на македонската државност во рамките на СФР 
Југославија, а подоцна и со осамостојувањето на Република Македонија, Грција настојува 
културно и национално да го обезличи својот северен сосед, пред сѐ насочувајќи ја својата 
политика кон редефинирање на македонскиото национално име, идентитет и посебност.

Маролов, Дејан и Стојановски, Страшко (2017) Проширување на ЕУ, историски 
приказ и моментална состојба. Годишен зборник на Правен факултет. ISSN 1857-
7229. Согласно со насловот, овој труд се состои од два дела. Првиот дел прави анализа на 
сите историски проширувања кои до овој момент ги имала Европската Унија од аспект 
на конкретните историско-политички услови и тешкотии при зачленувањето на новите 
држави. Вториот дел на овој труд прави преглед на сегашната состојба со проширувањето на 
Унијата, со цел да се согледаат конкретните специфики на секоја од државите кандидатки. 
Преку историското согледување од една страна и анализа на конкретниот процес на 
проширување од друга страна, трудот ќе се обиде да извлече заклучоци за „поголемата 
слика” на политиката на проширување на ЕУ. Во овој контекст ќе биде анализирана и 
Република Македонија на својот пат кон членство во Европската Унија.

Marolov, Dejan (2017) Comparative view of the preambles of the Constitutions of Republic 
Of Portugal and Republic Of Macedonia. Global to Local Law. ISSN 2183-721X. Иако идејата 
да се направи компаративна анализа помеѓу преамбулите на уставите на двете републики, 
поточно Португалија и Македонија, може да изгледа невообичаено, особено ако се има 
предвид дека тие се географски далечни и имаат прилично различни историски траектории, 
сепак една ваква анализа сигурно дека е во интерес на правната наука. Имено, познато е 
дека Португалија е членка на ЕУ (и дел од европскиот правен простор), а Македонија е 
држава со официјален кандидатски статус (што значи дека македонскиот правен систем ќе 
мора да се хармонизира на правото на ЕУ). Оттука, кога Република Македонија ќе стане 
членка на ЕУ, а осоебно затоа што таква споредба никогаш досега не била направена, 
овој труд може да има свој скромен позитивен придонес во областа на европското уставно 
право. 

Маролов, Дејан и Стојановски, Страшко (2017) Охридскиот рамковен договор 
наспроти Тиранската платформа. In: Четврта меѓународна научна конференција 
„Општествените промени во глобалниот свет“, 6-7 Sept 2017, Stip, Macedonia.

Охридскиот рамковен договор беше потпишан на 13 август 2001 година. Овој Договор 
беше производ и одговор на вооружениот конфликт во Република Македонија помеѓу 
македонските безбедносни сили и парамилитантната Албанска национално-ослободителна 
армија (ОНА). Договорот беше преговаран и потпишан од лидерите на четирите најголеми 
политички партии во Републиката Македонија, Претседателот на РМ, како и од специјалните 
претставници на САД и ЕУ. Заради претходново, овој Договор може да се третира и како 
мировен договор гарантиран од претставници на меѓународната заедница. Овој труд има 
за цел да ја анализира суштината на Охридскиот договор, неговата имплементација и 
промените кои тој ги наметна при поделбата на моќта, ревизијата на одредени закони, како 
и донесувањето на нови закони. Секако, мора да се напомене дека истиот договор беше 
и основа за промена на македонскиот Устав. Охридскиот рамковен договор несомнено 
е контроверзен, потпишан во околности на секојдневно насилство и силен меѓународен 
притисок. Дебатите за неговата улога продолжуваат и денес, а особено по објавувањето на 
барањата на партиите на етничките Албанци по Парламентарните избори во 2016 година. 
Токму затоа се чини неминова потребата од компаративна анализа помеѓу Охридскиот 
договор со таканаречената „Тиранска платформа” на партиите на етничките Албанци.

Маролов, Дејан (2016) Безбедносните прашања и создавањето на независна Р. 
Македонија. Годишен зборник, Правен факултет. ISSN 1857- 8713. Безбедносните закани 
за Република Македонија почнаа да се наметнуваат уште со почетокот на југословенската 
криза. Со започнувањето на воените конфликти во Словенија, а подоцна и во Хрватска, 
во Македонија се отворија дилеми за нејзиното место во федрацијата која се распаѓаше. 
Определувањето за чекорење по патот на незавиноста изгледаше прилично логичен 
чекор, но истовремено носеше извонредно тешки ризици. Генерално гледано, тие ризици 
по безбедноста можеме да ги поделиме во две групи. Внатрешни фактори кои можат да 
влијаат дестабилизирачки и надворешни фактори кои можат да ја загорозат безбедноста на 

државата. Многу често внатрешните и надворешните фактори беа испреплетени, односно 
често внатрешните фактори беа користени како алатка од надворешните фактори.

Маролов, Дејан и Стојановски, Страшко (2016) Говор на омраза на социјалните 
медиуми во Република Македонија. In: Proceedings of The Third International Scientifc 
Conference: Social Change in the Global World, 1-2 Sept 2016, Center for Political and Legal 
Research, Faculty of Law, Goce Delchev University in Shtip, Macedonia. Овој труд се базира 
на истражување спроведено на Правниот факултет во Штип во периодот 2015/2016 
година. Говорот на омраза како општествен феномен има повеќе димензии. Од правен 
аспект, тешко е да се определи разграничувањето помеѓу говорот на омраза и слободата 
на изразување. Од аспект на социјалната интеракција и инклузија може да се забележи 
влијанието на повеќе категории врз говорот на омраза врз база на меѓуетничките односи 
и политичката мобилизација. Екстремната и континуирана манифестација на говорот 
на омраза може да предизвика криминал од омраза, за кој може да се најдат примери во 
Република Македонија од последните неколку години. Оттука, неопходна е регулација на 
интернет просторот за намалување на нивото на говор на омраза, а истото не може да биде 
само предмет на саморегулација на различните социјални медиуми, но истовремено мора да 
се внимава на задржување на слободата на говор на највисоко ниво. Клучни зборови: говор 
на омраза, социјални медиуми, слобода на изразување, Македонија, криминал од омраза.

Маролов, Дејан и Митев, Оливер (2016) Создавањето на независна Република 
Македонија: внатрешни состојби и надворешна политика. Универзитет „Гоце Делчев“, 
Штип. ISBN 978-608-244-345-4. Процесот на создавање на независна Република Македонија 
се надоврзува на севкупниот процес на дезинтегрирање на поранешните источноевропски 
еднопартиски општества, вклучително и она на СФР Југославија, и промовирањето на 
политичкиот плурализам и демократијата, како основни конституенти на модерните 
општества. Македонската независност е трасирана со Референдумот на 8 септември 1991 
година, за веднаш потоа да уследи период на внатрешно консолидирање и дипломатска 
борба за меѓународно признавање. Дипломатската иницијатива, како и севкупните односи 
со ЕЗ и САД, резултира со прием на Република Македонија (под референцата Поранешна 
Југословенска Република Македонија) во Организацијата на Обединетите нации. Во 
следниот период, до есента 1995 година, како резултат на пошироката меѓународна 
регионална интервенција во поранешна Југославиjа, како и блокадата од Република Грција, 
Република Македонија се најде во тешка и комплексна состојба. Како резултат на т.н. 
спор за името, Грција воведува еднострано трговско ембарго, а блокадата е надополнета 
со неможноста за интеграција на Република Македонија во останатите меѓународни 
организации и иницијативи. Статус кво состојбата е надмината со Привремената спогодба, 
по што уследи процес на стабилизирање и унапредување на односите, во прв ред со САД и 
поголем дел од земјите членки на ЕУ.

Marolov, Dejan (2015) The impact of the new technologies on the international relations. 
Зборник на научни трудови, Втора меѓународна научна конференција „Општествените 
промени во глобалниот свет“, 3-4 септември 2015, Штип. pp. 639-644. ISSN 978-608-244-267-
9. Меѓународните односи не се изолирани од светот во кој живееме. Затоа, меѓународните 
односи можат да бидат и се под влијание на некои конкретни нови технологии. Новите 
технологии во областа на комуникацијата направија најголемо влијание врз меѓународните 
односи. Овој напредок ги измени претходните становишта и отвори многу дилеми за 
понатамошната потреба за постојани дипломатски мисии итн. Она што овој труд го 
заклучува е дека новите технологии ја намалија потребата од постојани мисии, но не ги 
заменија сите нивни функции. 

Маролов, Дејан и Иванова, Елена (2015) Етичките аспекти на сурогатството 
наспроти ставовите на законската регулатива. Годишен зборник на Правен факултет 
(5). ISSN 1857-7229. Кога правото почнува да ги оковува семејните и лични околности на 
поединците настануваат најжестоките расправи за правичноста на законите. Субјективната 
страна на правичноста, пак, изродува мноштво дилеми, па материјата станува кревка и 
подложна на промени. Сурогатството и целиот процес на носење дете за друг е најранливата 
тема која лесно преминува од семејната сфера во медицинската, за да лесно заврши во 
кривичната. Актите донесени од алтруистички побуди сосем ретко остануваат недопрени 

од зло и искористени преку нивната базична намена. Проучувањето на вакви материи е 
нужно за да се превенираат опструкциите кои можат да бидат сторени на нешто сосем 
чисто. Сепак со доза на скептицизам, тргнувајќи од идејата „за едни мајка за други маќеа“, 
мораме да ја потенцираме преголемата инволвираност на човековиот интелект во секоја 
сфера од животот, дури и онаму каде што можеби не е повикан. Развојот на медицината 
во корист на семејството е секогаш добредојден, но за негова сметка се запоставува 
посвојувањето од кое зависат мноштво животи. Постоењето на меѓународно сурогатство е 
за поздравување, но недостигот на правна рамка на меѓународен план и негативниот судир 
на законите во тој поглед досега надвиснува над успешно завршените процедури. Ова е 
само дел од прашањата кои ќе бидат опфатени во трудот, а за поголем дел се остава да 
покаже праксата како ние како мала држава ќе се снајдеме со големите чекорења во оваа 
област.

Stojanovski, Strasko and Marolov, Dejan (2015) The Balkan Muslim discourse: Identity 
among the Muslims of Slavic origin. New Balkan Politics, 17. ISSN 1409-8709. Балканскиот 
муслимански дискурс е определен од многу фактори кои се синтетизирани во сложениот 
систем за идентификација на меѓузависност. Етничката припадност, јазикот, културата, 
обичаите, религијата и географските фактори заедно со урбаниот рурален карактер 
на заедниците го одредуваат колективното чувство и градење на националните врски. 
Секако, во овој дел треба да се спомене и факторот на политичка мобилизација, која се 
интензивираше во одредени историски периоди. Основата на идентитетите, која потекнува 
од конфесионалната структура на доцниот османлиски милет систем е надградена со 
западните идеологии, првенствено националната идеологија. Но, во многу од балканските 
земји, кои всушност биле конституирани врз основа на христијанскиот идентитет, 
муслиманите со ист јазик, културно и етничко потекло, односно муслиманите со словенско 
потекло, често биле исклучени. Ваквите примери ќе придонесат кон изградбата на нови 
форми на солидарност, дури и на нови национални идентитети и припадности. 

Marolov, Dejan and Stojanovski, Strasko (2015) The Balkan Wars through the Prism of the 
Wider Theoretical Framework of the Concept of the “Security Dilemma”. Balkan Social Science 
Review, 5. ISSN 1857- 8772 . Овој труд ги реанализира двете балкански војни и потезите 
на државите учеснички преку користење на теоретскиот концепт на „безбедносна дилема” 
како еден од клучните концепти во науката за меѓународни односи. Целта е да се открие 
дали овој теоретски концепт може да се примени за конкретните балкански војни и какви 
одговори може да понуди за причините за почетокот на двете балкански војни, прашањето 
на балансот на силите, како и на промените во сојузите меѓу државите учеснички. За 
успешно да се постигне оваа цел, трудот ќе ја користи релевантната литература на темата 
за овој теоретски концепт, но исто така и за историскиот период на двете балкански војни 
(1912 и 1913 година).

Aleksoski, Stevan and Marolov, Dejan (2015) Ethnic Conflict as a Social Phenomenon 
- Reasons and Anatomy of Conflict. International Journal of Sciences: Basic and Applied 
Research, 21. pp. 206-213. ISSN 2307-4531. Белег на земјите од Источна и Југоисточна 
Европа е нивната етничка и културна хетерогеност. Комплексните историски процеси 
што се случуваа во минатото во овие региони создадоа држави со етничка разновидност 
во нивната национална структура. Овие процеси резултираа со интензивно меѓуетничко 
мешање. Токму овие процеси се обработени во овој труд.

Marolov, Dejan (2015) The relations between Macedonia and Serbia. Romanian Journal 
of History and International Studies, 2 (1). pp. 117-128. ISSN 2360 – 638X. Овој труд ги 
анализира односите меѓу Македонија и Србија. Осамостојувањето на Република 
Македонија од југословенската федерација беше спроведено на сосема мирен начин и 
без воени конфронтации со соседот Србија. Оваа ситуација беше основа и даде надеж за 
градење на солидни идни односи меѓу двете земји. Сепак, работите не се одвиваа толку 
лесно. Постоењето на агресивен режим во Србија на почетокот на 90-тите и неговата 
тенденција да ја направат Србија регионална сила не беа најдобра основа за градење еднаков 
однос меѓу поранешната југословенска најголема и воено најмоќна Република Србија и 
малата и практично без воена моќ Република Македонија. Овој труд главно се потпира на 
квалитативни истражувачки методи. 

Според временскиот период што кандидатот Дејан Маролов го има поминато на 
Правниот факултет при УГД, од помлад асистент, преку асистент и доцент од областа на 
меѓународното јавно право, неминовно се гледа неговото развивање во  наставно-педагошка 
смисла. Неговата посветеност на работата се гледа не само во корпусот на активности кои 
ги презема при реализација на наставните активности, туку и во воннаставните активности 
и работењето со студентите. 

Од приложениот корпус на трудови, каде што кандидатот Дејан Маролов се јавува 
како самостоен автор или коавтор, се гледа дека се работи за посветена личност која дава 
перманентен научен придонес во областа. Кандидатот е максимално посветен во научно 
презентирање на иновативни научни решенија  во областа на меѓународно јавното право, 
што само укажува на насоката во која би се развивал во иднина. 

Стручно-апликативна и организациско-развојна дејност
Во изминатиов период кандидатот д-р Дејан Маролов ги реализира следниве стручно-

апликативни и организациско-развојни активности:
1. Од април 2015 година е член и претседател на Oдборот за соработка и доверба со 

јавноста на Правниот факултет при Универзитет „Гоце Делчев“ – Штип.
2. Од мај 2017 година е член на Дисциплинска комисија при Правниот факултет, каде 

што се спроведуваат дисциплинските постапки врз студентите кои имаат направено 
дисциплинска повреда при студирањето на Правниот факултет.

3. Член е на Уписна комисија за упис на студенти на прв циклус студии на Универзитет 
„Гоце Делчев“ – Штип, за учебните 2014/2015, 2015/2016 и 2016/2017 година.

4. Во март 2019 година е избран за член на Комисијата за избор на сенатори при Правниот 
факултет.

5. Член е на Уписна комисија за упис на студенти на втор циклус студии на Универзитетот 
„Гоце Делчев“ – Штип, за учебните 2014/2015, 2015/2016, 2016/2017, 2017/2018, 
2018/2019.

6. Воедно е член и на ННС на Правниот факултет, на повеќе комисии за јавна одбрана 
на дипломски и магистерски трудови, учествува во промоцијата на факултетот преку 
презентации во средни школи итн.

ЗАКЛУЧОК И ПРЕДЛОГ

Комисијата со задоволство ги прегледа доставените документи на кандидатoт д-р Дејан 
Маролов, објавените научни и стручни трудови, учебните помагала, листата со учества на 
меѓународни научни конференции, активности во научноистражувачки проекти, стручно-
апликативна и организациска работа и врз основа на севкупната активност од изборот во 
доцент до денес заклучи дека д-р Дејан Маролов ги исполнува условите за избор во вонреден 
професор во областа меѓународно јавно право, согласно со Законот за високо образование и 
Правилникот за критериумите и постапката за избор во наставно-научни, научни и наставни 
звања на Универзитетот „Гоце Делчев” – Штип. За целокупната активност во периодот од 
избор во доцент до денес, кандидатот д-р Дејан Маролов за научноистражувачка работа, 
наставно-образовна работа и стручно-апликативна и организациско-развојна дејност 
(НО30 +НИ150+САОР10) има вкупно 190 поени. Според гореизнесеното, Комисијата 
има особена чест и задоволство да му предложи на Наставно-научниот совет на Правниот 
факултет при Универзитет „Гоце Делчев“ во Штип да го избере д-р Дејан Маролов во 
звање вонреден професор во научната област меѓународно јавно право.

РЕЦЕНЗЕНТСКА КОМИСИЈА

Д-р Васил Тупурковски, редовен професор, Правен факултет „Јустинијан 
Први“, Универзитет „Св. Кирил и Методиј“ - Скопје, претседател, с.р.
Д-р Јован Ананиев, редовен професор, Правен факултет, Универзитет 
„Гоце Делчев“ - Штип, член, с.р.
Д-р Елена Темелковска-Аневска, вонреден професор, Правен факултет, 
Универзитет „Св. Климент Охридски“ - Битола, член, с.р.

ТАБЕЛА НА АКТИВНОСТИ КОИ СЕ БОДУВААТ ПРИ ИЗБОР ВО ЗВАЊЕ 

Р. 
бр. Наставно-образовна дејност

Поени

Во земјава Во странство
број поени број поени Вкупно

Избор во звање доцент 1      30 30
ВКУПНО 30

Р. 
бр. Научноистражувачка дејност и стручно-

уметнички активности

Поени

Во земјава Во странство
број поени број поени Вкупно

Монографија или научна книга 1 10 10

Научен труд објавен во меѓународно научно 
списание (прв автор, втор автор, останати 
автори) 

7x9 = 
63 

5x6 = 
30

  2x3=6

99

Труд со оригинални научни резултати, 
објавени во зборник од трудови на научен 
собир 

4 8 8

Одржано предавање по покана од научна 
институција 2 4 1 3 7

Одбранета докторска теза 1 8 8
Одбранет магистерски труд  1 4 4
Учесник во научен проект 1 2
Студиски престој во странство 1 8 8
Рецензент на научен труд 4 4 1 2 6
ВКУПНО 150

Р. 
бр.

Стручно-апликативна дејност и 
организациско-развојна дејност

Поени
Во земјава Во странство

број поени број поени Вкупно
Член на факултетски орган, комисија 5 10 10
ВКУПНО 10
ВКУПНО БОДОВИ ОД СИТЕ ОБЛАСТИ 190


